O Gran Prix das Carrilanas de Esteiro presenta o cartel
da sua XXXV edicion, que tera lugar do 19 ao 21 de xullo

O evento, declarado Festa de Interese Turistico Nacional, e que no 2023 contou
con 35.000 asistentes, conta cunha programacién cultural dirixida a todos
os publicos, a fin de difundir e poner en valor todo o imaxinario vinculado

aos xogos populares da tradicion galega

Esteiro (Muros), 2 de xullo de 2024.- O Gran Prix das Carrilanas de Esteiro xa ten cartel
para a sua XXV edicién, que se celebrara os dias 19, 20 e 21 de xullo na comarca do
Barbanza. A axencia creativa oleiresa Guillotina Estudio € a responsable do desefo do
cartel deste grande evento familiar, declarada Festa de Interese Turistico Nacional e que
0 ano pasado reuniu a mais de 35.000 asistentes.



Esteiro acollera, do 19 ao 21 de xullo, un dos eventos de referencia do veran galego e que
xira arredor da promocién e posta en valor das carrilanas, vehiculos artesanais, feitos de
madeira, que descenden sen axuda de motor polo circuito de ‘O Maio’, situado na
localidade. A singularidade desta festividade, que mantén viva unha proposta que ten a sua
orixe nos xogos populares de tradicion galega, fai que o Gran Prix das Carrilanas de
Esteiro sexa, alén dun orgullo para a sua vecifianza, unha cita ineludible para as
amantes da artesania, da velocidade e da tradicién.

A competicion do Gran Prix, que este ano celebrara o 21 de xullo o seu 35° aniversario,
esta aberta a todas a idades e xéneros e conta con tres categorias: Infantil (que poden
pilotar as nenas e nenos menores de 18 anos ou acompafados de maiores), Carrilanas
lentas (nas que prima a diversion e os disfraces) e Carrilanas rapidas, a mais espectacular
de todas e, posiblemente, a proba de velocidade mais intensa de Galicia.

A inscricion no Gran Prix, que é gratuita, tera lugar o sabado 20 de xullo, de 12.00 a
15.00 horas, na Alameda de Esteiro. Esa mesma xornada levaranse a cabo as verificacions
técnicas e administrativas asi como a proba da Pole Position. Toda a normativa sobre o
Gran Prix das Carrilanas de Esteiro esta dispoiible na paxina web www.carrilanasesteiro.gal

Programacién cultural para todos os publicos

O Gran Prix complétase cunha programacion cultural, aberta a todos os publicos, que
ten lugar durante os tres dias de celebracion do grande espectaculo galego das carrilanas.
Ademais de actividades diurnas, coma concertos para publico infantil e familiar, obradoiros
ou contacontos, ao programa inclue un mercado tradicional de artesania e un festival de
musica gratuito, nomeado como Festival das Carrilanas, e que este ano contara coa
participacién, entre outras formaciéns, de Tanxugueiras, Sidecars, The Rapants, Mondra,
Xabier Diaz & Adufeiras de Salitre, Capital Voskov, Monoulious DOP, Lontreira e
Galician Army. Nas vindeiras semanas daranse a cofiecer as actuacidéns musicais que
completaran a programacion cultural da festa das carrilanas en Galicia.

A celebracion da XXXV edicion do Gran Prix das Carrilanas de Esteiro, promovida pola ADC
Esteirana de Carrilanas, conta co apoio de instituciéns publicas como o Concello de Muros,
a Deputacion da Corufia e a Xunta de Galicia a través da Axencia Turismo de Galicia;
ademais do patrocinio de Vibra Mahou, a plataforma de musica de Mahou Cinco Estrellas
que xera encontros en torno ao directo e de ABANCA.

